
� // Crítica� // proPostas

A
rrimar o adxectivo “posco-
lonial” á poesía de Mario 
Regueira pode resultar ten-
tador, pero nestes días iso 

sería case unha declaración de racis-
mo e autoodio, tan groseiro como 
imaxinar un señor comodamente 
sentado nun contexto harmónico e 
confortábel, buscando a inspiración 
en ensoñacións moi exóticas (Nova 
Orleáns, Haití, Dahomey) e, para o 
noso gozo, falando de amor. De cal-
quera dos xeitos, admitámolo: so-
mos escravos.

Blues da Crecente, segundo poe-
mario do autor de Tanxerina (2006), 
levou o XII Premio de Poesía Johán 
Carballeira e foi publicado sete anos 
despois da marea negra do Prestige, 
catro anos despois do furacán Ka-
trina e pouco antes da explosión da 
plataforma petroleira que alcanzou 
Louisiana. Tanta concorrencia quere 
abrir as portas de entrada a esta uto-
pía compartida desde as marxes da 
subxectividade, en convocatoria ex-
tensa.  Ao longo da obra, en tres par-
tes –“N.O”, “Estricnina”, “N.O (Trens 
cara ao Sur)”– comparecen e toman 
ou ofrecen a palabra diferentes vo-

ces, como Marie –a raíña do vudú 
de Nova Orleáns, Marie Laveau, ao 
fondo deste personaxe–, Amanda, 
Paul, ou Robert Johnson (o músi-
co de blues que vendeu a alma ao 
diaño). Non se abandona, porén, o 
discurso á intercesión do monólogo 
dramático, senón que se modula en 
cortes épicos, líricos e autorreflexi-
vos, chamando pola revolución des-
de dentro e cara a fóra, no pasado 
(“o pasado que nos quitaron xunto 
co orgullo/ou as bibliotecas”) e no 
futuro dos desherdados: “Coidémo-
nos dos deuses dos outros, do dis-
frace/que se apegaña á pel até cor-
tala, da fraqueza do meu sangue/es-
tancado nas pozas de pedra da cate-
dral.” Fálase de revolta cando se fala 
de amor, como se evidencia na pri-
meira parte do libro, pois o diálogo 
entre tres personaxes ten a virtude 

de lle volver chamar ás cousas polo 
nome; así, recoñecerse escravo non 
é exaltación nin Historia, senón san-
gue oleoso nas dedas, sangue entre 
as pernas, río que crece, palloza e 
unllas de gato. Sucede. “Mataréde-
svos dentro de min/e o meu corpo 
ficará tirado/en calquera cuneta.”

Sáibase que fóra do libro, a obra 
segue a crecer. Como nunha perfec-
ta metáfora do que podería signi-
ficar a cultura libre, o autor ceiba 
no blogue bluesdacrecente.bloga-
liza.org “unha visión máis” deste 

poemario, a súa. En realidade, coa 
inserción de imaxes, música, inda-
gacións sobre personaxes e delicio-
sas impresións do proceso creativo, 
converte en proxecto multimedial o 
que nun inicio foi clasificado como 
libro de poemas, até o punto de ra-
char definitivamente cos xéneros e 
ofrecer, se se quixer ler dese xeito, 
transición entre o verso, o docu-
mental e a narración. O resultado 
é espléndido.

Toda escrita, se non o é, debera 
ser utópica. E esta éo en tanto que 

logra darlle as costas ás vías de sen-
tido único e entender o tempo coma 
un puzzle de cristais rotos, disposto 
para as mans de quen asuma a res-
ponsabilidade de non deixar pechar 
as propias feridas e permanecer á 
espreita, coa “media lúa das anai-
nas/imitando o arco do machado”, 
porque “son os vencedores os que 
narran as historias,/o que non se 
sabe/é que o forte tamén escribe os 
códigos de honra/para ser sempre 
un guerreiro digno.”  // María López 
Suárez

Desde 1988, o prémio Camões 
vem distinguindo anualmen-
te a trajectória de autoras/es 

que tenham contribuído para “o en-
riquecimento do património literá-
rio e cultural da língua portuguesa”. 
Instituído polos governos brasileiro 
e português, este galardom é o do-
tado de maior capital simbólico no 
ámbito do lusofonia, com todos os 
fantasmas que esta traz consigo, 
funcionando de forma tam política  
como é habitual nestes laureis insti-
tucionais. A prova está, sem ir mais 
longe, na oscilaçom de premiados 
entre Brasil e Portugal, cabendo oca-
sionalmente esta honra a algum dos 
conhecidos como Países Africanos 
de Língua Oficial Portuguesa. Isto 
foi o acontecido em 2009, quando 
por primeira vez um cabo-verdiano, 
Arménio Vieira, se erigiu em ganha-
dor, sendo este galardom percebido, 
tal e como habitua acontecer nas li-
teraturas emergentes, como exten-
sível a toda a literatura do arquipéla-
go mediante a certificaçom da ma-
turidade do seu sistema literário. Se 
somarmos a coincidência com a ce-
lebraçom do 35 aniversário da inde-
pendência e os 550 anos do desco-
brimento de Cabo-Verde, as contas 
tornam-se nítidas. 

Som óbvias as conseqüências que 
distinçons como esta tenhem na ac-
tivaçom da máquina editorial, exem-
plo do qual é a saída do prelo de O 
poema, a viagem, o sonho. As lin-
has prévias nom pretendem, porém, 
questionar a releváncia da obra dum 
autor que, apesar da sua brevidade, 
se situa à par de nomes como Corsi-
no Fortes na renovaçom da literatura 
cabo-verdiana a partir dos anos 70, 
estando já assente a emancipaçom 
cultural proclamada polo movimen-
to da Claridade.

A proposta de Vieira foge dos ca-
minhos já trilhados e das tensons 
reconhecidas na literatura do arqui-
pélago –mais além das referências 
à viagem e ao sonho do título, sig-
nos sobre os quais o claridoso Jor-
ge Barbosa edificou a sua poética 
evasionista– inscrevendo-se inten-
cionadamente na história intelec-
tual ocidental com a qual dialoga de 
primeira mao. Som assim invocados 
nestas páginas desde a tradiçom 
greco-latina («Grécia, mater mundi») 
e a liturgia cristá, até autores como 
Borges, Rimbaud, Kerouac, Dante, 
Lorca, Camus ou Whitman («Com 
Whitman soube o que era um bardo 
e também uma barba»), passando 
pola literatura portuguesa (Pessoa, 

Camões, P. Vieira) ou personagens 
de diferente cunho: Einstein, Dali, 
Chaplin, Nietzsche, César, Bach.

Sob a forma de prosa poética 
(«Escandir o verso é ofício a que se 
furta o poeta»), Vieira configura um 
discurso de carácter erudito em que 
as reflexons existenciais matizam a 
sua transcendência à luz dumha iro-
nia profunda, com usos alegóricos e 
simbólicos, emanada do collage de 
discursos e eventos: «Tinha nasci-
do Salazar, doutor e professor; num 
palheiro, entre vacas sorridentes, só 
faltavam os reis magos, que eram 
três: Deus, Pátria e Família». A me-
tatextualidade intrínseca à obra en-
contra aliás um expoente superior 
na exposiçom dumha concepçom 
poética órfica e hermética: «os mis-
térios, como os poemas, estranham-
se, não se explicam».

A insistência em processos emer-
gentes em questons de afirmaçom 

estética e identitária parece ser ul-
trapassada e, por isso mesmo, com-
pletada, em obras como a de Vieira 
em que o discurso épico-político se 
extingue. À estranheza que isto poda 
produzir para os olhares eurocêntri-
cos que procuram nas literaturas afri-

canas umha idiossincrasia própria, 
cumpre lembrar a Godfried Donkor: 
«Por quê um artista africano tem de 
definir-se pola sua ‘africanidade’? 
Conheces algum artista europeu que 
se defina pola sua ‘europeidade’?». 
//Cristina Martínez (grupo Galabra)

